
Академияда оқу әдістемелік жиын өтті 

 

Ішкі істер министрлігінің Қостанай академиясында ведомстволық 

білім беру жүйесін жетілдіру мақсатында «Оқу процесінде инновациялық 

технологияларды қолдану» тақырыбы бойынша оқытушылар құрамының 

оқу-әдістемелік жиыны өткізілді. 

 

Оқу-әдістемелік жиынды Академия 

бастығының орынбасары, заң 

ғылымдарының кандидаты, доцент, 

полиция подполковнигі Олжас 

Темиржанұлы Сейтжанов ашты. 

Кіріспе сөзінде ол өткен оқу 

жылындағы оқу-әдістемелік 

қызметінің нәтижесін 

қорытындылай келе, ішкі істер 

органдарына мамандарды дайындау 

сапасы білім беру процесін 

ұйымдастырудың тиімділігіне және 

оның әдістемелік құжаттарды сапалық деңгейіне байланысты екендігіне 

тоқталды. 

Оқу-әдістемелік жиын барысында 

инновациялық оқыту технологияларды 

пайдалануы арқылы сабақ беру мәселелері, 

интерактивтік оқу әдістері, интернет-

технологияларын қолдану бойынша тәжірибе 

алмасу ұйымдастырылды. Жиынға 

қатысқандарға социология мен ағылшын тілі 

бойынша біріктірілген дәріс өткізуде қолданылатын материалдар үлестірілді 

Ғылыми-зерттеу және редакциялық баспа жұмысын ұйымдастыру 

бөлімінің бастығы, тарих ғылымдарының кандидаты, полиция полковнигі К.Р. 

Сейпиеваның  баяндамасында қатысушылардың назарына оқу орнындағы 

ғылыми инновациялық жобалар ұсынды.  

Жиын барысында инновациялық білім беру технологияларын қолдануға 

дағдыландыру, сабақтарды белсенді түрде өткізу, біріктірілген оқыту 

технологиясын жүзеге асыру туралы ұсыныстар жасалды. Сондай-ақ сабақ 

өткізуде іскерлік ойын, тренинг, пікірталас, дөңгелек үстел және т.б. 

инновациялық түрлері мен әдістерін кең пайдалану мәселелері талқыланды. 

2013-2014 оқу жылының «Үздік оқу-әдістемелік материал» конкурсының 

қорытындысы бойынша конкурс женімпаздарынаәлеуметтік-гуманитарлық 

пәндер кафедрасының бастығы, философия ғылымдарының кандидаты, 

полиция подполковнигі Д.Тойматаев және қылмыстық - атқару жүйесінде 



басқару және әлеуметтік жұмысын ұйымдастыру кафедрасының аға 

оқытушысы, полиция подполковнигі А.Конвисарь марапаттарға ие болды.  

 

 

А.Аетова  

полиция майоры  

ІІМ Қостанай академиясы 

 


